
Dimasyhurkan

	 Istiadat pertabalan yang bersejarah itu telah

dilangsungkan di Dewan Tengku Abdul Rahman, Kuala

Lumpur, dengan disaksikan oleh Raja-raja Melayu, Gabenor-gabenor

Melaka dan Pulau Pinang, Sultan Brunei, Yang Dipertuan 

negara Singapura, anggota-anggota Jemaah Menteri, wakil-wakil

negara Singapura, anggota-anggota Jemaah Menteri, wakil-wakil

orang-orang yang kenamaan.

	  Surah pengisytiharan telah dibacakan oleh Perdana

Menteri Persekutuan Tanah Melayu, Tengku Abdul Rahman

Putra al-Haj, seperti berikut:

	 “Bahawa inilah dimasyhurkan dan dimaklumkan kepada

sekalian warga negara serta penduduk-penduduk negeri

Persekutuan Tanah Melayu ini, iaitu Duli Yang Maha Mulia

raja-raja Melayu telah memilih Duli Yang Maha Mulia Tuanku 

Tuanku Syed Putra ibni Almarhum Syed Hassan Jamalullail menjadi

Yang di-Pertuan Agong.

	 “Dan pada hari, waktu dan saat yang gilang 

gemilang ini maka Seri Paduka Baginda itu ditabalkan

naik takhta kerajaan menjadi turus negara bagi

Pertabalan Seri paduka baginda

Yang Dipertuan Agong

	 Dalam suasana yang meriah dan gembira serta 

penuh dengan adat istiadat kebesaran raja-raja Melayu

turun-temurun, Duli Yang Maha Mulia Seri Paduka 

Yang di-Pertuan Agong telah ditabalkan dengan selamatnya.

	 Pada hari Rub‘u1, 17 haribulan Rejab 

1380, bersamaan dengan 4 haribulan Januari

1961, Duli Yang Maha Mulia Seri Paduka Baginda 

Yang di-Pertuan Agong, Tuanku Syed Putra ibni Almarhum

Syed Hassan Jamalullail bersama-sama dengan Baginda 

Raja Permaisuri Agong, Tengku Budriah binti 

Tengku Ismail, telah ditabalkan dengan selamatnya 

menjadi ketua negara Persekutuan Tanah Melayu.

    Duli Yang Maha Mulia Seri Paduka Yang Dipertuan

 Agong, Tuanku Syed Putra ibni Almarhum Syed Hassan

Jamalullail , Ketua Negara Persekutuan Tanah Melayu.

1 Merujuk kepada hari Rabu.

Persekutuan Tanah Melayu dengan bergelar Duli Yang Maha Mulia 

Seri Paduka Baginda Yang di-Pertuan Agong”

Memerintah Dengan Adil

Dan Membela Agama Islam

	 Duli Yang Maha Mulia Seri Paduka Baginda Tuanku 

Syed Putra ibni Almarhum Syed Hassan Jamalullail

Yang Dipertuan Agong Persekutuan Tanah Melayu, telah berikrar

dan bersumpah dengan melafazkan Wa Allāhi Wa bi Allāhi Wa ta Allāhi, dengan

bersungguh-sungguh dan sebenarnya akan taat setia menjalankan

dengan adil pemerintahan negara Persekutuan Tanah Melayu 

mengikut undang-undang dan perlembagaan negeri yang sah dan

dimasyhurkan dan yang akan dimasyhurkan pada masa hadapan.

	 Baginda mengaku dengan bersungguh-sungguh dan dengan

sebenarnya akan memeliharakan  pada setiap masa agama Islam,

dan berdiri tetap di atas pemerintahan yang adil dan

aman di dalam negeri. 

Rakyat Menunjukkan Taat Setia

	 Beribu-ribu rakyat Persekutuan Tanah Melayu dari 

segala kaum telah berdiri dengan berjejel di kiri kanan

jalanraya kerana menyambut dan mengalu-alukan Baginda 

Yang di-Pertuan Agong dan Raja Permaisuri Agong dalam

perangkatan baginda sebelum dan setelah baginda ditabalkan.

	 Semasa membalas ucapan tahniah baginda bertitah:

	 “Kami bagi pihak diri kami sendiri dan

bagi pihak adinda Raja Permaisuri Agong, ingin

menyatakan terima kasih kepada semua perutusan, pujian

dan ucap tahniah yang diberikan kepada kami, dan yang

kami sifatkan sebagai tanda taat setia kepada kami.

	 “Kami juga ingin mengambil kesempatan ini

untuk menyatakan rasa terima kasih kami kepada adinda-adinda

raja-raja kerana memberikan keyakinan mereka kepada kami dan

	

	 Duli Yang Maha Mulia Seri Paduka Baginda, Tengku

Budriah binti Almarhum Tengku Ismail, Raja

Permaisuri Agong

melantik kami menjadi Yang di-Pertuan Agong untuk

selama lima tahun.

	 “Sebagai manusia, kami akan tidak sunyi dengan

kesalahan dan dosa. Dari itu,  kami berharap

adinda-adinda Raja-raja, dan (Gabenor-gabenor), dan Yang Teramat Mulia 

Perdana Menteri kami akan memberikan kerjasama kepada

kami supaya bersama-sama kita dapat menaikkan taraf

hidup rakyat negara ini dan menambahkan kemakmuran

negara yang kita cintai ini.”

	 Lebih lanjut baginda bertitah: “Tanggungjawab yang

diserahkan kepada kami adalah tanggungjawab yang terlalu

berat, dan kami berdoa kepada Allah Subḥānahu wa Ta‘ālā 

supaya diberkati dengan petunjukn-Nya selama kami memegang

jawatan, dan dengan hidayah-Nya itu kami dapat menjalankan

tugas kami dengan sempurna dan jaya sebagai

seorang pengetua negara.”

Keyakinan Raja-raja Melayu Kepada Baginda

	 Keyakinan raja-raja Melayu telah dinyatakan oleh baginda

Sultan Kelantan, Tengku Yahya Ibni Almarhum Sultan 

Ibrahim dalam titahnya bagi mengetuai Raja-raja Melayu dan

Gabenor-gabenor mengucapkan tahniah dalam istiadat pertabalan

Seri Paduka Yang di-Pertuan Agong.

	 Titah Baginda Sultan Kelantan:

	 “Yang Maha Mulia Seri Paduka Baginda.

	 “Maka adalah beta, bagi pihak saudara-sauara beta

Yang Maha Mulia Raja-raja dan tuan-tuan Yang Terutama Gabenor bagi 

negeri Pulau Pinang dan Seberang Prai dan Gabenor bagi 

negeri Melaka, mengambil peluang yang keemasan pada hari,

ketika dan saat yang amat berbahagia lagi bersejarah

ini, mengucapkan setinggi-tinggi tahniah kepada Yang Maha Mulia

Seri Paduka saudara beta ditabalkan naik singgahsana

Duli Yang Maha Mulia Seri Paduka Baginda Yang di-Pertuan Agong dan Raja Permaisuri Agong bersama-sama dengan

putera-putera dan puteri-puteri baginda di taman istana negara.

tahta kerajaan sebagai Yang di-Pertuan Agong yang ketiga

bagi Persekutuan Tanah Melayu. Beta sekalian adalah

jua mengucapkan setinggi-tinggi tahniah kepada Yang Maha Mulia

Seri Paduka Baginda Raja Permaisuri Agong.

((…..Pada akhirnya beta sekalian berdoa

kehadrat Allah Subhānahu wa Ta‘ālā Yang Maha Kuasa lagi 

Raḥmān dan Raḥīm moga-moga barang dianugerahkan Yang Maha 

Mulia Seri Paduka saudara beta kedua dirghayu,

selamat sentosa, serta dilanjutkan usia zaman

Yang Maha Mulia Seri Paduka saudara beta selam-lamanya.

Āmīn Yā Rabb al-‘Ālamīn.”

Raja Yang Bersifat dengan Sifat-sifat Terpuji

	 Perdana Menteri Persekutuan Tanah Melayu, Tengku

Abdul Rahman Putra al-Haj, telah mengucapkan tahniah bagi

kakitangan kerajaan dan rakyat Persekutuan Tanah Melayu

dari berbagai kaum dan agama dalam istiadat pertabalan

yang bersejarah itu.

	 Tengku Perdana Menteri berkata:

	 “Pada hari yang berbahagia ini, patik suka

melahirkan rasa kegembiraan yang tidak terhingga dari

sekalian rakyat jelata negeri ini kerana mendapat

seorang malik al-zamān yang maha adil lagi amat

bijaksana untuk memerintah dan memandu Persekutuan

Tanah Melayu yang mengandungi rakyat jelata daripada berbagai-bagai

kaum yang menumpukan taat setia yang tidak berbelah bahagi.”

	 Tatkala mengarahkan ucapan tahniahnya itu terhadap

Seri Paduka Raja Permaisuri Agong, Tengku Budriah

binti Almarhum Tengku Ismail, Tengku Perdana Menteri

telah menyatakan juga amat bertuahnya negeri ini mendapat

Raja Permaisuri Agong yang lengkap dengan sifat-sifat yang 

terpuji.

	 Sebahagian dari 2,000 kanak-kanak sekolah yang

telah dijamu di Istana Negara dalam masa perayaan pertabalan

Seri Pduka Baginda Yang di-Pertuan Agong baru-baru ini.

Gambar menunjukkan sekumpulan kanak-kanak sedang 

bersurai dengan membawa belon dan bungkusan hadiah.

	 “Seri Paduka Baginda itu sudahpun dikenali

oleh segenap peringkat rakyat negeri ini dan masyhur

sebagai seorang puteri yang mengambil berat di dalam segala

rupa pergerakkan wanita di negeri ini.” Kata Tengku

lagi.

	 Mudah-mudahan Allāh lanjutkan usia Seri Paduka

Baginda Yang di-Pertuan Agong dan Raja Permaisuri

Agong, yang adil dan bijaksana, untuk memerintah dan

memimpin negara Persekutuan Tanah Melayu yang merdeka

dan berdaulat, dengan bertambah-tambah aman damai dan bahagia

makmur!




